
In accordance with the teacher’s experience, his professional style is formed, with
the help of which all creative potential and skill are revealed due to the variety of forms,
methods, techniques and methods of activating the student’s cognitive activity.

Annatatsiya: Maqolada pedagoglarning axborot-kommunikatsiya texnologiyalaridan
foydalangan holda xorijiy til bo’yicha kasbiy kompetentligini oshirish muammolari va axborotta’lim muhitini yaratish shart-sharoitlari yoritilgan.
Kalit so’zlar: innovatsiya, internet-resurs, integratsiya, kompetentsiya, kompetentlik,
kasbiy kompetentlik, kommunikatsiya, masofaviy ta’lim.

ТЕОРЕТИЧЕСКИЕ ОСПЕКТЫ РАЗВИТИЯ САМОСТОЯТЕЛЬНОИ

Аннотация: В статье рассматриваются проблемы повышение уровня
профессиональной компетентности педагогов по иностранному языку с применением
информационно-коммуникационных технологий и условия создания информационнообразовательной среды.
Ключевые слова: инновация, интернет-ресурс, интеграция, компетенция,
компетентность, профессиональная компетентность, коммуникация, дистанционное
обучение.
METHODOLOGICOL WAYS OF DEVELOPING COMPOTANCE OF MILITARY
TEACHERS IN FOREIGN LANGUAGES IN SELF-STUDY
Mamatkulov Khurshid Abdurashidovich
Researcher in Uzbekistan state world languages University
Yunusov Davronbek Bekmirza o’g’li
Commander of group in Military-technical institute of National Guard of the Republic of
Uzbekistan
Annotation:The article discusses the content of normative model of teacher’s competency,
displaying scientifically based composition of professional knowledge and skills and here we can see
pedogogical condition and developing level of professional competence of foreign languages teachers.
Key words: innovation, online resource, integration, competence, professional competence,
creativity, linguistics, distance learning, pragmatics sociolinguistics.
Xalqaro globallashuv ta’siri ostida axborot makonining tezlik bilan o’sishi, pedagog
kadrlarni tayyorlashda o’zgacha yondashuvni, ya’ni innovatsion axborot-kommunikatsiya
texnologiyalari va axborot-metodik ta’minot tizimi yordamida kasbiy kompetentlikni
rivojlantirishni davr talabiga aylantirmoqda.
O’zbekiston Respublikasi oliy ta’lim tizimida amalga oshirilayotgan islohotlarda
pedagoglarni tayyorlash va ularning kasbiy bilim, ko’nikma va malakasini oshirishga
392

НамДУ илмий ахборотномаси - Научный вестник НамГУ 2020 йил 4-сон

qaratilgan bir qator amaliy ishlarni ko’rishimiz mumkin. Jumladan, pedagog kadrlarning
o’quv-uslubiy va ilmiy-pedagogik faoliyatini tashkil etishning mavjud me’yoriy-huquqiy
asoslari muttasil takomillashtirib borilmoqda. Mazkur jarayonni boshqarishning davlat
tomonidan amalga oshirilishi va mamlakat miqyosida ahamiyatga molik bo’lgan Davlat
dasturlarining qabul qilinishi va unda belgilangan vazifalarning bajarilishi bugungi kunda
amaliyotda o’z samarasini bermoqda.
G.N.Serikov [1] kasbiy kompetentlikni, kasbiy odatlar (etika), kasbiy faoliyat
sohasidagi tashabbuskorlik va kasbiy mahorat bilan bir qatorda turuvchi, malaka tavsiflari
tarkibi komponentlaridan biri, deb hisoblaydi. Uning fikricha, mutaxassis malakasi unga
xususiyatlarning ayrim darajasida kasbiy faoliyatni amalga oshirish imkonini beruvchi,
insonning ichki xususiyatidir. Sanab o’tilgan tavsiflar jamiyatning mutaxassis malakasi
to’g’risidagi tasavvurlarining umumlashgan ifodasi tizimi hisoblanadi. Mutaxassislar
kasbiy kompetentligi – bu, “kasbiy faoliyatni amalga oshirish uchun zarur bo’lgan bilimlar
ifodalangan malaka tavsifi”. Muallifning e’tirof etishicha, kompetentlik mazmunining
asosini insonshunoslikka taalluqli bo’lgan fanlar, o’z ustida ishlash asoslari va ushbu
fanlar doirasidagi nazariy bilimlar tavsiflaydi. Faoliyat negizi kasbiy faoliyat jarayonida
yuzaga keladi. Malaka tavsiflarining bunday tarkibi, asosiy tavsiflari xabardorlik, onglilik,
harakatlilik va uquvlilik bo’lgan insonning bilimlilik modeliga mos keladi. Bilimlilik
modelida kasbiy kompetentlik “ta’lim jarayonida ijtimoiy tajribaning bir qismi orqali
o’zashtirilganlarni qayta ishlash qobiliyati sifatida tushuniladigan” xabardorlikka mos
keladi. Kasbiy faoliyat jarayonida “professional-pedagogik kompetentlik avval
o’zlashtirilgan ijtimoiy tajriba (etarlicha rivojlangan ijtimoiy bilimlilik) va kasbiy
pedagogik faoliyatni amalga oshirish tajribasi natijasida ochilayotgan ichki bilimlar
qorishmasi kabi rivojlanadi”.
N.K.Sergeev [2] va shu yo’nalishda tadqiqod olib borgan olimlar shaxsning kasbiy
tarkibini tadqiq eta turib, kasbiy kompetentlik – shaxsning kasbiy yo’nalganligi, muhim
kasbiy xususiyatlari, kasbiy qiymatga ega psixofiziologik xususiyatlari bilan bir qatorda
turuvchi tarkib hisoblanadi va kasbiy bilim, ko’nikma, malakani o’z ichiga oladi, degan
xulosaga kelish mumkin.
Shu o’rinda, kasbiy kompetentlik tushunchasiga bilimli yondashuv pedagogning
mazkur hususiyatini oliy ta’lim muassasasida shakllanish asoslarini ko’rib chiqish
imkonini beradi. Ta’lim sun’iy faoliyat sanaladi, ammo shu xususiyatning tarkibiy
komponenti sifatida kasbiy bilimlarni o’z ichiga oladigan, aynan, bilish faoliyati kasbiy
kompetentlik shakllanishining mezoni hisoblanadi.
Tizimli-integrativ yondashuv kasbiy kompetentlikni tizimli xodisa sifatida
o’rganadi. Tizimli yondashuvning metodologik nuqtai nazaridan “ilmiy ifodaning har
qanday ob’ekti bir-biri bilan ma’lum munosabatda bo’lgan o’zaro bog’liq komponentlar
birligidir”. Kasbiy kompetentlikni tizimli ob’ekt sifatida ta’riflash, uni bir butunligini,
uning tarkibiy elementlarini, ularni ichki munosabati shakllanishining o’ziga xosligini
ko’rish imkonini beradi. Bunday yondashuv, ob’ektning integrativ xossalari va xususiyat
tavsiflarini aniqlashda o’rinlidir. Bu, tizimdagi o’zgarmas va o’zgaruvchan, muhim va
ikkinchi darajali bo’lgan xodisalarni shuningdek, tizimli butunlikni shakllantiruvchi
komponentlar to’plamini o’rganishga yordam beradi. Kasbiy kompetentlikni

mutaxassisning bir butun integral tavsifi kabi o’rganish, uning rivojlanish holatida shaxs
imkoniyatlarini aniqlashga imkon beradi. Mazkur yondashuvga tayanadigan
tadqiqotchilar, kasbiy kompetentlikni bilim, ko’nikma, malaka, faoliyat usullari, shaxsning
psixologik xususiyatlari, kasbiy qiymatga ega xususiyatlar tizimi orqali ifodalaydi.
L.V.Makarova [3] ijtimoiy xodimning kasbiy kompetentligini o’rgana turib, uni
“kasbiy-faoliyat sub’ektining individual-integral xususiyat tavsifi va bir vaqtning o’zida
shaxsning bir butunlik holati”, deb ta’riflaydi. Ijtimoiy xodimning kasbiy kompetentligi
mutaxassisning ob’ektiv modeli bilan shaxsning sub’ektiv imkoniyatlari o’rtasidagi
bog’liqlikda namoyon bo’ladi.
Shu nuqtai nazardan, kasbiy kompetentlik pedagog, kasb talablariga moslik
darajasini namoyon qiluvchi standart malaka ko’rsatkichlari hamda uning betakrorligi va
o’ziga xosligini aniqlovchi kasbiy faoliyatni amalga oshirishning individual uslubi nuqtai
nazaridan baholanishi lozim. Bunday yondashuv, pedagogik professionalizmning etalon
modeliga mos keladi. Kasbiy kompetentlik o’zida ob’ektiv (mutaxassisga bo’lgan talab) va
sub’ektiv (individual xususiyatlar) birligini aks ettiradi va ikkita ifoda darajasiga ega:
tashqi (kasbiy faoliyatni amalga oshirish usuli) va ichki (insonning fundamental psixik
strukturalari darajasi, uning shaxsiy rivojlanishi).
Kasbiy kompetentlik tushunchasini oliy ta’lim muassasalari professor-xodimlariga
nisbatan qo’llanilganda ularning xususiyatlari va shaxsiy fazilatlari birligini ifodalovchi
belgilar mujassamligi sifatida qarash mumkin. Oliy ta’lim muassasasida bu xususiyatni
shakllanish yo’li va vositalariga turli yondashuvlar mavjud. Kasbiy kompetentlik
tushunchasining murakkabligi, bizningcha, bu ko’p omilli xodisaning pedagogikada turli
ma’nolarga ega ekanligida namoyon bo’ladi. Kasbiy kompetentlik pedagoglar kasbiy
faoliyatining sifat ko’rsatkichi, kasbiy ma’lumotning maqsadi va natijasi, kasbiy
faoliyatning natijaviylik sharti sifatida qaraladi. Bundan tashqari, kasbiy kompetentlik
turli fanlar: pedagogika, psixologiya, ijtimoiy psixologiya, sotsiologiyada menejmentni
o’rganish ob’ekti hisoblanib, ularning barchasi bu xususiyatning turli jihatlarini o’rganadi.
Kasbiy kompetentlikni o’rganishda turli yondashuvlar mavjudligiga qaramasdan, uni
tadqiq etuvchilar kompetentlikning dastlabki, boshlang’ich manbaasiga asoslanadi.
Psixologiya va pedagogikaga oid adabiyotlar tahlilida kasbiy kompetentlik
tushunchasini kasbiy xususiyatlar va shaxsiy qadriyatlar nuqtai nazaridan guruhlarga
ajratish va farqlash masalalariga e’tibor qaratiladi. Kasbiy kompetentlik tushunchasi
shaxsning psixologik muammolari bilan bog’liq holatlarni kamrab olgan jihatlari mavjud
bo’lgani uchun ayrim adabiyotlarda shaxsning ko’proq psixologik fazilatlari yoritiladi.
Tahlillarga ko’ra, “kasbiy kompetentlik” – xorijiy tillar bo’yicha pedagoglarning
shaxsiy sifatlari, faoliyat maqsadi va vazifalarini belgilash, o’z navbatida ular qatoriga
zamonaviy axborot-kommunikatsiya texologiyalarini qo’llay olish, o’ziga xos
tadqiqotchilik qirralari ham ko’shilishi mazkur tushunchaning mohiyatan to’liq
izohlanishiga imkon beradi. Pedagoglarda xorijiy tillar bo’yicha kasbiy kompetentlikni
rivojlantirish o’ziga xosliklardan iborat bo’lib, uning tadrijiy shakllangan kasbiy layoqati,
bevosita va bilvosita omillar ta’siri ostida ijtimoiy lingvistik, pragmatik, diskursiv,
madaniyatlararo va lingvistik kompetentliklarni vujudga keltiradi [4].

Ta’limda pedagoglarning xorijiy tillar bo’yicha kompetentligini rivojlantirishga bir
necha omillar ta’sir etishi mumkin. Masalan, zamonaviy axborot-kommunikatsiya
texnologiyalari yutuqlaridan foydalanish, o’z navbatida mavjud to’plangan ma’lumot va
axborotlar ustida ishlash, ya’ni ularni tahlil qilish, tushuntirish hamda undan foydalanish
yoki foydalanmaslik haqida qaror qabul qilishni bilish kabi omillar shular jumlasidandir.
Kompentetli yondashuvining yana bir muhim tomoni globallashuv jarayonida
pedagoglarning xorijiy tillar bo’yicha o’z ustida har doim mustaqil ishlashi, axborotkommunikatsiya texnologiyalarining so’nggi yangiliklarini muttasil o’zlashtirib borishi va
unda mavjud resurslar bazasini axborot-metodik ta’minoti nuqtai nazaridan
rivojlantirishni nazarda tutadi. Pedagoglarning xorijiy tillar bo’yicha kompetentligi
ularning kasbiy faoliyatida samarali qarorlar qabul qilish va turli sohalarda o’z kasbining
barcha qirralarini, shuningdek o’quv faniga oid maxsus bilimlarni tashkil qilishning o’ziga
xos turi sifatida qaraladi.
“Kompetentlik” va “Kasbiy kompetentlik” atamalariga xorijiy va vatanimiz olimlari
tomonidan berilgan ta’riflarni o’rganish va tahlil qilish asosida, ular tomonidan berilgan
ta’riflar mazmun-mohiyat jihatidan aslo bir-birini inkor etmaydi, aksincha bir-birini
to’ldiradi.
Shu nuqtai nazardan, kasbiy kompetentlik - murakkab xususiyatga ega bo’lgan,
ijtimoiy, axborot, kommunikativ, refleksiv, intellektual, tadqiqotchilik kompetentsiyalarini
o’zida mujassamlashtirgan integral tizim ekanligini qayd etish o’rinli bo’ladi.
Kompetentlik va kompetentsiya tushunchalarining xususiyati ularni o’zaro uyg’un
xodisalar sifatida qabul qilinishini taqozo etib, bu tushunchalar mohiyatan bir-biriga
singib ketadi. Yuqorida keltirilgan ta’riflardan, kompetentlik shaxsning murakkab
ijtimoiy-kasbiy qobiliyati sifatida qabul qilinsa, kompetentsiya esa, shaxsiy xususiyatlar va
kasbiy tayyorgarlikni o’zida mujassamlashtiradi, - deb, e’tirof etish mumkin.
Kompetentlik o’z ichiga kompetentsiyalar tizimini kamrab olib, shaxsning amaliy
vaziyatlarda faol ishtirok etishi va ularning ratsional echimini izlab topishda o’zini-o’zi
takomillashtirish qobiliyatlari bilan uzviy bog’liq.
Bugungi kunning dolzarb muammolaridan biri, bu ta’lim tizimida kechayotgan
modernizatsiya jarayonlari sharoitida pedagoglarning xorijiy tillar bo’yicha
kompetentligini rivojlantirishni amalga oshirish shart-sharoitlari, tamoyillari, metodlari
texnologiyasini ishlab chiqilmaganligi, shuningdek kompetentlikning tashkiliy tuzilmasi
modelini yaratilmaganligi bilan belgilanadi. Pedagoglarning xorijiy tillar bo’yicha
kompetentligini rivojlantirish vazifasi, mazkur tushunchaning mazmuni va tarkibini
aniqlash bilan bog’liq. Ayniqsa, yosh pedagoglarni tayyorlashda ularning kompetentligini
shakllantirish jarayonining mazmunini aniqlashda, avvalambor, ularning kasbiy
faoliyatining mohiyati ochib berilishi zarur.
Mamlakatimizda amalga oshirilayotgan ta’lim tizimidagi islohotlar o’z o’rnida
jahon ta’lim standartlariga bosqichma-bosqich, yangicha ta’lim paradigmalari orqali o’tib
bormoqda. Ushbu islohotlarning tan olinishi, shaxsga yo’naltirilgan yondashuvni bevosita
kasbiy ta’limga singib borishini ta’minlamoqda.
Pedagoglarning xorijiy tillar bo’yicha kompetentligini rivojlantirish vazifasi undagi
kompetentlik va kompetentsiya turlarini to’g’ri tanlay olish, ular orasidagi aloqadorlikni

belgilash, ularni tizimlashtirish va ushbu tizimning amal qilish qonuniyatarini aniqlash
bilan uzviy bog’liqdir. Shaxs kompetentligi xorijiy til bo’yicha pedagoglar intellektual,
kreativ, tanqidiy fikrlashi va dunyoqarashi kengligida, yangidan-yangi ilmiy bilimlar,
psixologik savodxonligi bilan muammoli, nizoli vaziyatlarda masalani to’g’ri hal qilish,
ishbilarmonlik muloqotida etika, shaxs munosabatlari hamda pedagoglar ijodiy
yutuqlarini taqdirlashning rag’batlantirish usullarini bilishida namoyon bo’ladi. Shaxs
kompetentligini rivojlanishida pedagog uchun mas’uliyatlilik va yuksak insoniylik
hislatlari muhim ahamiyat kasb etadi. Xorijiy til bo’yicha pedagoglar uchun o’z ustida
yuqori darajada ishlash va zaruriy kasbiy qobiliyatlar muhim sanaladi, bu esa, o’z
navbatida tinglovchilar bilan ishlash qobiliyati va mashg’ulotni qiziqarli o’tish demakdir.
Shu o’rinda, metodik kompetentlik va innovatsion kompetentlik tushunchalarining farqini
bilib olishi ham zarur [5].
Metodik kompetentlik - bu menejment, boshqarish sotsiologiyasi, ta’lim
iqtisodiyoti, huquq, pedagogika, psixologiya, turli faoliyatdagi innovatsion ishlanmalar,
o’quv-uslubiy, ilmiy-tadqiqot yo’nalishidagi bilimlar, pedagogik tajribalarni yangiliklar
bilan almashtirish va eksperimental innovatsion faoliyatga jalb etilgan pedagoglarga
o’quv jarayonida ko’maklashishdir. Bundan tashqari, tashkiliy kommunikativ
kompetentlik – boshqarish faoliyatini olib borish, ma’lum bajaruvchilik mahoratidan
tashqari boshqarish texnikasi, deb ham qabul qilinadiki, ba’zida odamlar bilan muloqot
qilishni bilmaslik kerak paytda yorqin nutq so’zlash mumkin lekin “aqliy hujum”dan
tegishli javobni ololmaslik ham kuzatiladi. Ushbu holatlarda pedagogning kasbiy
mahorati, boshqarish ilmining kerakli usullarini qo’llay olishi, to’g’ri maqsad va intilishi
hamda aniq samarali usullarga tayanishi muhimdir.
Hozirgi vaqtda ta’lim paradigmasi o’zgarishi uzluksiz, butun hayot davomida ro’y
berishi kerak bo’lib, uni tashkil etuvchi uzluksiz ta’lim shaxsning kasbiy sifat va
malakasining shakllanish jarayoni bilan izohlanadi. Bundan yaqqol ko’rinib turibdiki,
pedagoglarning xorijiy tillar bo’yicha oliy ta’lim muassasasida olgan bilim va ko’nikmalari
oliy ta’lim tizim oldida turgan dolzarb masalalarni hal qilishda etarli darajada bo’lmay
qolmoqda. Jamiyat tomonidan pedagogning xorijiy tillar bo’yicha faoliyati ijodiy,
mustaqil, moslashuvchan, yuqori intellektual va g’oyaviy potentsialga ega, ijtimoiy
muhitga nisbatan yuqori kasbiy kompetentlik va madaniy darajali bo’lishi kutilmoqda.
Faqat o’z ustida ishlaydigan, mustaqil ta’lim olishga qodir o’kituvchigina o’z ustida
ishlaydigan ta’lim oluvchini tarbiyalashga va faqat raqobatbardosh pedagoggina
raqobatbardosh shaxs etishtirib berishga qodirdir. Pedagogik faoliyat uchun qo’yiladigan
ushbu talablar sababli pedagog doimiy ravishda yangi sharoitlarga moslashishga
imkoniyat beruvchi hamda fan bo’yicha uning nazariy tayyorgarligini va mantiqiy
bilimlarini takomillashtirishga tayyor bo’lishini taqazo qiladi. Bu shaxsning ta’lim olish
faoliyatini rag’batlantiruvchi tizim uchun yangi texnologiyalarni qidirib topish va uni joriy
etishni talab etadi.

